
 Imarsiornermi isumannaatsuunissaq pillugu inatsimmi, tak. inatsimmik nalunaarut nr. 72, 17. 

januar 2014-imeersoq  § 1, imm. 2 aamma 3, §§ 3-5, aamma § 32, imm. 8, aamma imarsiornermi 

isumannaatsuunissaq pillugu inatsisip Kalaallit Nunaanni attuutilersinneqarnissaanik peqqussummi 

nr. 71, 29. januar 2013-imeersoq, naapertorlugit aamma Kalaallit Nunaanni Namminersortut 

tusarniaavigereerlugit aalajangersarneqarput: 

 

 § 1. Najoqqutassaq atuutissaaq umiarsuarnut ilaasartaatinut angissusii apeqqutaatinnagit nunani 

tamalaani angalaartunut aamma umiarsuarnut lastilinnut 15 meterinik sinnerlugilluunniit 

takissusilinnut imaluunniit 100 sinnerluguluunniit angissusilinnut, nunagisami imaluunniit nunani 

tamalaani angalanerat apeqqutaatinnagu, aamma sunngiffimmi angallatinut timitaat 24 m-it 

sinnerlugit takissusilinnut, kapitalini ataasiakkaani allatut allassimasoqassanngippat. 

 Imm. 2. Umiarsuit lastillit 15 m-nik sinnerlugilluunniit takissusillit imaluunniit 100 

sinnerluguluunniit angissusillit 24 m-illi inorlugit, sinerissamit qaninnerpaamit 100 sømilit iluanni 

angalasut maleruagassanut taakkununnga taarsiullugu F atorsinnaavaat angallatit minnerusut 

sannaat atortulersuutaallu il. il. pillugit Søfartsstyrelsip nalunaarutaani aalajangersakkat. 

 Imm. 3. Umiarsuit sannaat atortulersuutaallu il. il. pillugit maleruagassat erseqqinnerusut pillugit 

najoqqutassamut tassunga ilanngussatut issuarneqartumi taagorneqarput, ilanngussallu tassaapput 

kapitalit makku: 
BI  Aalajanngersakkat nalinginnaasut. 

BII-1    A Titartarnera - sananera, agguataarnera orrajaassusialu, maskiinai innaallagissamullu atortut.  

   Nalinginnaasumik aalajangersakkat titartarneralu.  

B II-1 B Titartarnera - sananera, agguataarnera orrajaassusialu, maskiinai innaallagissamullu atortut. 

   Agguataarnera orrajaassusialu. 

B II-1 C Titartarnera - sananera, agguataarnera orrajaassusialu, maskiinai innaallagissamullu atortut.  

   Maskiinanik ikkussuineq. 

B II-1 D Titartarnera - sananera, agguataarnera orrajaassusialu, maskiinai innaallagissamullu atortut. 

   Innaallagissamoortunik ikkussuineq 

B II-1 E Titartarnera - sananera, agguataarnera orrajaassusialu, maskiinai innaallagissamullu atortut.  

   Makiinaqarfiup ilaanneriarluni inuttaqartannginnissaanut allatigut piumasaqaatit. 

B II-1 N Titartarnera - sananera, agguataarnera orrajaassusialu, maskiinai innaallagissamullu atortut. 

   Nillataartitsiviit.  

B II-2 A Titartarnera – ikuallattoornermut sillimmatit, ikuallannernik paasisaqarneq qatserinerlu.  

   Nalinginnaasumik aalajangersakkat. 

B II-2 B Titartarnera – ikuallattoornermut sillimmatit, ikuallannernik paasisaqarneq qatserinerlu. 

   Ikuallattoornissamik qaartoortoqarnissaanillu pinaveersaartitsineq. 

B II-2 C Titartarnera – ikuallattoornermut sillimmatit, ikuallannernik paasisaqarneq qatserinerlu.  

   Ikuallattoornissamik siaruaannissaanillu pinaveersaartitsineq. 

B II-2 D Titartarnera – ikuallattoornermut sillimmatit, ikuallannernik paasisaqarneq qatserinerlu. Qimaaffissat. 

B II-2 E Titartarnera – ikuallattoornermut sillimmatit, ikuallannernik paasisaqarneq qatserinerlu. Iliuusissatigut  

   piumasaqaatit. 

B II-2     F Titartarnera – ikuallattoornermut sillimmatit, ikuallannernik paasisaqarneq qatserinerlu. Allatut 

qinigassatut aaqqissuussinerit. 

 Nalunaarut aalajangersagartaqarpoq isumaqatigiissutip European Community Shipowners Association (ECSA) aamma 

European Transport Workers” Federation (ETF)-ip akornanni  isumaqatigiissutaasup umiartortut suliffimmi atugarisaat 

pillugit naalagaaffiit akornanni isumaqatigiissutaasup 2006-imeersup ilaata atuutilernissaa pillugu Rådip 

peqqussutaanik 2009/13/EF 16. februar 2009-meersumik aamma peqqussummik 1999/63/EF, EU-Tidende 2009, L.124, 

qupp. 30-50-imik naammassinnittunik. 



B II-2 G Titartarnera – ikuallattoornermut sillimmatit, ikuallannernik paasisaqarneq qatserinerlu. Immikkut ittumik 

   piumasaqaatit. 

B II-2 N(1)  Titartarnera – ikuallattoornermut sillimmatit, ikuallannernik paasisaqarneq qatserinerlu. CO2-mik  

   qatserissutit. 

B II-2 N(2) Atorunnaarpoq. 

B II-2 N(3) Titartarnera – ikuallattoornermut sillimmatit, ikuallannernik paasisaqarneq qatserinerlu. Qatserutinik il.il. 

   Ilaanneeriarluni misissuisarnissaq. 

B II-3  Isersimaartarfiit il.il. 

B II-4 A Sullivittut init aamma sullivigisap aaqqissuunnera atortulersuutillu. 

B II-4 B acetylen aamma oxygen atorlugit svejserinermi qitiusumik atortulersuutit. 

B II-4 C lysbuesvejsning-imut assigisaattullu suleriaatsinut atortunik ikkussuinerit atuinerillu. 

B II-5  Lastimi titarneq killiffissaq pillugu naalagaaffiit isumaqatigiissutaat 1966, tapiliussakkut 1988-ikkut  

   allannguutilik. 

B II-5 A(I-I) Lastimi titarneq killiffissaq pillugu naalagaaffiit isumaqatigiissutaat 1966, tapiliussakkut 1988-ikkut  

   allannguutilik. 

B II-5 A(I-II) Lastimi titarneq killiffissaq pillugu naalagaaffiit isumaqatigiissutaat 1966, tapiliussakkut 1988-ikkut  

   allannguutilik. 

B II-5 A(I-III)  Lastimi titarneq killiffissaq pillugu naalagaaffiit isumaqatigiissutaat 1966, tapiliussakkut 1988-ikkut  

   allannguutilik. 

B II-5 A(I-IV)  Lastimi titarneq killiffissaq pillugu naalagaaffiit isumaqatigiissutaat 1966, tapiliussakkut 1988-ikkut  

   allannguutilik. 

B II-5 A(II) Lastimi titarneq killiffissaq pillugu naalagaaffiit isumaqatigiissutaat 1966, tapiliussakkut 1988-ikkut  

   allannguutilik. 

B II-5 A(III) Lastimi titarneq killiffissaq pillugu naalagaaffiit isumaqatigiissutaat 1966, tapiliussakkut 1988-ikkut  

   allannguutilik. 

B II-5 N Lastimi titarnerit killiffissat. 

B III A Annanniutit aamma – aaqqissuussinerit. Tamanut tunngasutigut. 

B III B Annanniutit aamma – aaqqissuussinerit. Umiarsuit annaanniutillu pillugit peqqussutit. 

B III C Allatut ilusilersuinerit aaqqissuussinerillu. 

B IV  Radiukkut attaveqarneq GMDSS. 

B V   Umiartornermik isumannaallisaaneq. 

B VI  Usinik assartuineq. 

B VII  Usinik ulorianartunik assartuineq. 

B VIII  Umiarsuit atomimik ingerlatillit. 

B IX  Umiarsuarmik ingerlatitsineq isumannaatsoq. 

B X   Sukkasuuliatut angallatit. 

B XI  Imarsiornerup isumannaatsuunissaanut immikkut iliuutit annertunerusut. 

B XII  Bulkskib-inut suli allatigut isumannaallisaanerit. 

B XIII  Umiartortut sulinermi inuuniarnermilu atugarisaat. 

B XIV-XX Inniminnerneqarput 

B XXI  Umiarsuarniit uuliamik mingutsitsinaveersaarineq. 

B XXII  Bulkini usini stoffinik imerpalasunik ajoqusiisinnaasunik nakkutilliineq/misissuisarneq. 

B XXIII  Stoffinik ajoqusiisinnaasunik poortukkatut imaatigut assartukkanik mingutsitsinaveersaarinerit. 

B XXIV  Umiarsuarmiit imermik assigisaannillu eqqaanikkut mingutsitsinaveersaarinerit. 

B XXV  Perlukunik umiarsuarmiit eqqaanikkut mingutsitsinaveersaarinerit. 

B XXVI  Silaannarmik umiarsuarmiit mingutsitsinaveersaarinerit. 

 

B Tapiliussaq.  Maleruagassat, 1. januar 2015 killigalugu atortuulersut. 

 

 § 2. Kapitalini I, II-I (A-E), II-2-mi aamma III-XII-mi aalajangersakkat annertuutigut 

pilersitaapput nunat tamalaat imaani inuup inuuneranik isumannaallisaaneq pillugu 

isumaqatigiissutaat (SOLAS) 1974-imeersoq kingusinnerusukkut allannguuteqarlunilu 

taassumunnga atatitanik tapiliussartalik, aamma Europaparlamentip Rådillu peqqussutaat 

2003/25/EF tunngavigalugit. 

 Imm. 2. Kapitali II-5 A ilusilersugaavoq nunat tamalaat usilersortarfinni killiffissat titarnerit 

pillugit isumaqatigiissutaat 5. april 1966-imeersoq (ILLC 66) 1988-imeersumik tapiliussartalik 



aamma tapiliussamut taassumunnga anneks B tunngavigalugit. Kapitalit II-5 N imaqarput 

naalagaaffiit isumaqatigiissutaannik maleruagassanik tapiliussamillu 1988-imeersumik aamma 

umiarsuarnut 24 meterit inorlugit takissusilinnut maleruagassanik naammassinnittunik. 

 Imm. 3. Init isersimaartarfiit il. il. pillugit kapitalini II-3-mik aamma umiartortut sulinermi 

inuuniarnikkullu atugarisaat pillugit kapitali XIII-imik naammassineqarput umiartortut sulinermi 

atugarisaat pillugit nunat tamalaat isumaqatigiissutaat 2006-imeersoq. 

 Imm. 4. Kapitalit XXI, XXII, XXIII, XXIV, XXV aamma XXVI imaqarput aalajangersakkanik 

nunat tamalaat umiarsuarniit mingutsitsinaveersaarinissaq pillugu isumaqatigiissutaata, MARPOL 

73/78 –ip ilaannik, tapiliussamik 1997-imeersumik imarsiorfiusumi isumannaatsuutitsinissaq 

pillugu inatsimmiittunik naammassinnittunik. Aalajangersakkat tamakku „S“-imik 

erseqqissaasigaapput. Kapitalini taaneqartuni aamma ilaatinneqarput naalagaaffiit 

isumaqatigiissutaata nutsernerata ilaa immatigut avatangiisinik mingutsitsinaveersaarineq pillugu 

inatsimmut taamaallaat tunngasoq. Nutsigaq taanna maleruagassanut ataasiakkaanut tunngatillugu 

„M“-imik erseqqissaasigaavoq. Aalajangersakkat tamakku ilisimatitsissutaannartut ilaatitaapput. 

Maleruagassat danskit inatsisaanni isumaqatigiissutip taaneqartup ilaanik naammassinnittussat 

avatangiisinut ministerimit suliaapput immatigut avatangiisinik mingutsitsinaveersaarineq pillugu 

inatsisimut killilersuutit iluanni. Naalagaaffiit isumaqatigiissutaanni maleruagassat ataasiakkaat 

ilaat tunngasuutitaapput imarsiornermi isumannaatsuunissaq pillugu inatsisip aamma immatigut 

avatangiisinik mingutsitsinaveersaarineq pillugu inatsisip imarisaannut. Aalajangersakkat kapitalini 

taaneqartuni aalajangersagaasut imarsiornermi isumannaatsuunissaq pillugu inatsimmi 

pineqartutulli naalagaaffiit isumaqatigiissutaanni maleruagassanik naammassinnittut „S/M“-imik 

erseqqissaasigaapput. 

 Imm. 5. Danskit maleruagassiaat SOLAS-imi ILLC 66-imi aamma MARPOL-imi naalagaaffiit 

isumaqatigiissutaanni aalajangersakkanut naammassinninniutaasut imaluunniit annertusaataasut 

pingaartumik sammisitaasut umiarsuarnut lastilinnut minnerusunut, sunngiffimmi angallatinut,  

naqitaapput allannerit uingaartut atorlugit. 

 

 § 3. Umiarsuaatillip qularnaassavaa inuttat peqqussutip matuma pineqartut umiarsuarmi 

suliaminnik isumaginninnissaannut pingaaruteqartup ilaanik ilisimanninnissaat. 

 

Pillaatissat, pineqaatissiissutit atortulersitsinerlu il.il. 

 

 § 4. Peqqussummik matuminnga unioqqutitsineq akiliisitsissutaassaaq imaluunniit ukioq 

ataaseq  parnaarussaassutaassaaq. 

 Imm. 2.  Pillaat ukiuni marlunni parnaarussaanermut qaffanneqarsinnaavoq imaappat 

1) unioqqutitsinermi inuup inuunera peqqissusialuunniit ajoquserneqarpat imaluunniit tamanna 

aarlerinaateqarpat, 

2) tamatumunnga imaluunniit taamatulli pisoqarsinnaaneranut inerterisoqareersimappat 

imaluunniit peqqussutaareersimappat imaluunniit 

3) unioqqutitsinikkut imminut allanulluunniit aningaasatigut iluanaarutissiisoqarpat imaluunniit 

tamanna siunertarineqarsimappat. 

 Imm. 3. Unioqqutitsinikkut iluanaarutaasut arsaarinnissutaanngippata, akiliisitsissutissat, 

ilanngullugit tapiliussatut akiliisitsissutissat, oqimaaqatigiissaarinikkut annertuussusilerneqassapput 

tamatumani iluanaarutisiat imaluunniit taamatut siunertarisat annertussusiat pingaartillugu. 

 Imm. 4. Ingerlatseqatigiiffiit il.il. (inatsisitigut sinniisorisaat) pillaatissanut 

akisussaatitaasinnaapput pillaasarnermik inatsimmi kapitalit 5-ianni maleruagassat malillugit. 

 



 § 5. Pissutsit imarsiornerup isumannaatsuunissaa pillugu inatsisip Kalaallit Nunaanni 

atuutilersinneqarnissaanik peqqussummi pineqarpata, pineqaatissiissutissat 

aalajangerneqarsinnapput Kalaallit Nunaanni pinerluttulerinermik inatsit naapertorlugu. 

 Imm. 2. Pissutsit § 4, imm. 2-mi taaneqartut sakkortusaatitut naatsorsuunneqassapput. 

 Imm. 3. Iluanaarutisianik unioqqutitsinikkut pissarsianik, tak. pinerluttulerinermik inatsimmi § 

116, imm. 1, arsaarinnittoqanngippat akiliisitsissutissat, ilanngullugit taakkununnga tapiliussassat, 

annertussusilerniarneranni immikkut pingaartinneqassaaq iluanaarutisiat annertussusiat imaluunniit 

taamatut siunertarisimasat. 

 Imm. 4.Unioqqutitsineq ingerlatseqatigiiffinnit il.il. (inatsisitigut sinniisorisanit) 

unioqqutitsineruppat inatsisitigut sinniisorisaq taamatulli akiliisitassanngortitaasinnaavoq. 

Unioqqutitsineq naalagaaffimmit, Kalaallit Nunaanni Namminersortunit, kommunimit, kommunit 

kattuffiannit, kommunalbestyrelsit nunaqarfinnilu aqutsisut il.il., imaluunniit nunaqarfimmi 

aqutsisuusut pillugit Inatsisartut inatsisaanni § 64-imi pineqartunit unioqqutitsineruppat, 

pisortaqarfik pineqartoq taamatulli akiliisussanngortitaasinnaavoq. 

 Imm. 5. Pineqartoq Kalaallit Nunaanni najugaqanngippat imaluunniit aamma inuiaqatigiinnut 

kalaallinut attuumassuteqarnera ima qasungatigippat pineqaatissiisarneq atorneqarsinnaanani, 

suliassaq Danmarkimi eqqartuussivimmut suliassiissutaasinnaavoq. 

 

 § 6. Peqqussut atuutilissaaq ulloq 1. juli 2014. 

 Imm. 2. Aaqqissuussinertigut piumasaqaatit, ilanngussami “Tapiliussaq” taagorneqartut 

atuutilissapput ulloq 1. januar 2015. 

 Imm. 3. Manna tikillugu aalajangersakkani aaqqissuussinertigut piumasaqaatit atuunnerat 

ingerlaannassaaq umiarsuarnut pioreersunut, peqqussummi matumani allatut 

aalajangiisoqanngippat. 

 

Søfartsstyrelsi, ulloq 13. maj 2014 

 

PER SØNDERSTRUP 

/Steen Møller Nielsen 


